
Dekhati hi raho aaj darpan na tum
Pyaar kaa ye mahurat nikal jaayegaa, nikal jayegaa

Dekhati hi raho aaj darpan na tum
Pyaar kaa ye mahurat nikal jaayegaa, nikal jayegaa

Saans ki to bahut tez raftaar hai
Aur chhoti bahut hai milan ki ghadi
Gundhate gundhate ye ghataa saanvari
Bujh na jaaye kahi rup ki phulajhadi
Chudiyaan hi na tum
Chudiyaan hi na tum khanakhanaati raho
Ye sharamashaar mausam badal jaayegaa, badal jaayegaa

Surkha hotho pe uf ye hansi madabhari
Jaise shabanam angaaro ki mehamaan ho
Jaadu bunati hui ye nashili nazar
Dekh le to khudaai pareshaan ho
Muskuraavo na aise
Muskuraavo na aise churaakar nazar
Aainaa dekh surat machal jaayegaa, machal jaayegaa

Chaal aisi hai madahosh masti bhari
Nind suraj sitaaro ko aane lagi
Itane naazuk qadam chum paaye agar
Sote sote biyaabaana gane lage
Mat mahaavar rachaao
Mat mahaavar rachaao bahut paanv me
Farsha kaa maramari dil bahal jaayegaa, bahal jaayegaa.

